FIL-QORTI TAL-MAĠISTRATI (MALTA)
BĦALA QORTI TA’ ĠUDIKATURA KRIMINALI
MAĠISTRAT 
DOTTOR LARA LANFRANCO MA Law (Melit), B.A., LL.D.

Il-Pulizija
(Spet. Sherona Buhagiar)

Vs

Ivan Falzon
Kump. Nru.: 586/2023
Illum id-9 ta’ Awwissu 2023.
Il-Qorti,
Rat l-imputazzjonijiet miġjuba kontra Ivan Falzon ta' 33 sena, iben Joseph Falzon u Mary nee’ Fenech mwieled Pieta’ nhar l-20 ta’ April, 1990, residenti ġewwa 10, Il-Harruba, Triq it-Tellerit, Safi u detentur tal-karta ta’ l-identita’ bin-numru: 0198590M illi tressaq taħt arrest nhar it-30 ta’ Lulju 2023 akkużat talli nhar id-29 ta’ Lulju, 2023 u fil-gimghat, fix-xhur ta’ qabel, f’diversi hinijiet, gewwa Safi u/jew f’dawn il-Gzejjer Maltin;
1.	Uza vjolenza, inkluz vjolenza morali u, jew psikologika, u, jew sfurzar, sabiex igieghel jaghmlu, ihalli ssir, jew jonqsu milli jaghmlu, xi haga, jew sabiex inaqqas l-abilitajiet jew izola jew illimita l-access ghall-flus, edukazzjoni jew impjieg ghad-detriment ta’ ommu Maria Falzon li ghandha l-eta` ta’ 68 sena u missieru Joseph Falzon li ghandu l-eta` ta’ 68 sena u li kienu qed jghixu fl-istess dar bhall-hati u liema reat twettaq ripetutament, Art. 251 (1), Art. 251H (a)(b) tal-Kapitlu 9 tal-Ligijiet ta’ Malta;
2.	U aktar talli fl-istess dati, hin, lok u cirkostanzi, bl-imgieba tieghu, ikkaguna lil ommu Maria Falzon li ghandha l-eta` ta’ 68 sena u lil missieru Joseph Falzon li ghandu l-eta` ta’ 68 sena u li kienu qed jghixu fl-istess dar bhall-hati, biza’ li se tintuza vjolenza kontrihom jew kontra l-proprjeta` taghhom jew kontra l-persuna jew il-proprjeta` ta’ xi hadd mill-axxendenti, dixxendenti, ahwa subien jew bniet u gab ruhu b’mod li kien jaf jew li messu kien jaf li l-imgieba tieghu se tikkaguna lil ommu Maria Falzon u missieru Joseph Falzon biza’, liema reat twettaq ripetutament, Art. 251B (1), Art. 251H (a)(b),  Art. 222 (1)(a)  tal-Kapitlu 9 tal-Ligijiet ta’Malta;
3.	U aktar talli fl-istess dati, hin, lok u cirkostanzi, ikkaguna lil ommu Maria Falzon li ghandha l-eta` ta’ 68 sena u lil missieru Joseph Falzon li ghandu l-eta` ta’ 68 sena u li kienu qed jghixu fl-istess dar bhall-hati, fastidju ghal iktar minn darba, u gab ruhu b’mod li kien jaf jew li messu kien jaf li kien qed ikun ta’ fastidju ghal ommu Maria Falzon u missieru Joseph Falzon, Art. 251A (1)(a)(b), Art. 251H (a)(b), Art. 222 (1)(a)  tal-Kapitlu 9 tal-Ligijiet ta’ Malta;
4.	U aktar talli fl-istess dati, hin, lok u cirkostanzi, minghajr il-hsieb li joqtol jew li jqieghed il-hajja ta’ missieru Joseph Falzon f’periklu car, volontarjament ikkaguna hsara fil-gisem jew fis-sahha, u cioe’ offiza ta’ natura hafifa fuq missieru l-istess Joseph Falzon, hekk kif iccertifikat minn Dr. C. Mercieca (Med. Reg 2251), Art. 214, Art. 221 (1), Art. 222 (1)(a), Art. 202 (h)(iii)(v) tal-Kapitlu 9 tal-Ligijiet ta’ Malta.
Il-Qorti ġiet ġentilment mitluba li toħroġ Ordni ta’ Protezzjoni, inkluża fil-mori tal-kawża kontra Ivan Falzon a` benefiċċju ta’ Maria Falzon u Joseph Falzon u dan fit-termini tal-Artikolu 412Ċ tal-Kapitlu 9 tal-Liġijiet ta Malta, kif ukoll sabiex tipprovdi għas-sigurta ta’ Maria Falzon u Joseph Falzon kif jew sabiex tinżamm il-Bon Ordni pubblika, flimkien mal-piena applikabbli għar-reat, torbot lil Ivan Falzon billi tapplika l-Artikoli 382A et seq tal-Kapitlu 9 tal-Liġijijet ta’ Malta, għal żmien li tħoss xieraq u, jew torbot lil Ivan Falzon b’obbligazzjoni tieghu nnifsu taht penali ta’ somma flus li tigi ffissata mill-Qorti billi tapplika l-Artikoli 383 et seq. tal-Kapitlu 9 tal-Ligijiet ta’ Malta, ghal zmien li thoss xieraq. 
Di piu’ u finalment il-Qorti ġiet mitluba sabiex f’kaz ta’ htija, minbarra li tinfliġġi l-pieni stabbiliti mil-Ligi, tordna lill-imsemmi Ivan Falzon sabiex ihallas l-ispejjez li jkollhom x’jaqsmu mal-hatra ta’ esperti, jekk ikun il-kaz, hekk kif ikkontemplat fl-Artikolu 533 tal-Kapitlu 9 tal-Ligijiet ta’ Malta.
Rat id-dokumenti kollha eżebiti mill-Prosekuzzjoni f’dawn il-proċeduri in sostenn tal-imputazzjonijiet miġjuba fosthom il-kunsens tal-Avukat Ġenerali sabiex dawn il-proċeduri jinstemgħu sommarjament.
Rat illi matul is-seduta datata id-9 ta’ Awwissu 2023 l-imputat iddeċieda li jirreġistra ammissjoni inkondizzjonata quddiem din il-Qorti kif ippreseduta fejn wara li din il-Qorti spjegat ir-riperkussjonijiet ta’ din l-ammissjoni u wara li tat wkoll żmien xieraq sabiex jirrikonsidra din l-ammissjoni, hu tenna l-istess. 
Il-Qorti semgħet it-trattazzjoni finali dwar il-piena idoneja fiċ-ċirkostanzi  tal-każ.
Ikkunsidrat:
Illi fid-dawl tal-ammissjoni magħmula mill-akkużat seduta stante liema ammissjoni ġiet ikkonfermata mill-ġdid minnu matul l-istess seduta, din il-Qorti m’għandhiex triq oħra għajr li ssibu ħati tal-imputazzjonijiet kollha kif miġjuba kontra tiegħu.  
Illi għal dak li jirrigwarda l-piena konċernanti l-akkużat, din il-Qorti qieset l-ammissjoni bikrija tal-imputat għal dawn l-imputazzjoni u dan b’mod inkondizzjonat, in-natura tal-imputazzjonijiet miġjuba kontra l-imputat kif ukoll ir-rakkomandazzjoni tal-partijiet illi l-imputat jingħata għajnuna sabiex jegħleb il-vizzju akut tad-droga illi qed tikkontrolla ħajtu u li jidher li hija l-kawża ewlenija tal-imġieba tiegħu f’inċidenti bħal dawn fil-konfront tal-ġenituri tiegħu.  Il-Qorti tinnota wkoll illi l-imputat m’għandux residenza alternattiva u fejn il-partijiet qegħdin jaqblu wkoll illi l-imputat jinżamm ġewwa post ristrett u minn hemmhekk jingħata l-attenzjoni u l-kura li tant għandu bżonn u li hu jidher dispost li jeħodha.    
Decide:
Għal dawn il-motivi wara li din il-Qorti rat l-Artikoli 251(1), 251B(1), 251A(a)(b), 251H(a)(b), 221(1), 222(1)(a) 202(h)(iii)(v), 533, 17 u 31 tal-Kapitolu 9 tal-Liġijiet ta’ Malta: 
Qed issib illi imputat Ivan Falzon ħati tal-imputazzjonijiet kollha miġjuba kontra tiegħu u tikkundannah għal sentejn priġunerija effettivi (2);
In oltre wara li din il-Qorti rat l-artikolu 412D tal-Kapitolu 446 tal-Liġijiet ta’ Malta qegħda tqiegħed ukoll lill-imputat taħt ordni ta’ Trattament għal żmien sentejn (2) u dan skond il-kundizzjonijiet kollha li jinstabu annessi ma’ din is-sentenza. 
Finalment din il-Qorti, wara li rat l-artikolu 382A tal-Kapitolu 9 tal-Liġijiet ta’ Malta tqiegħed lill-ħati taħt Ordni ta’ trazzin għall-perijodu ta’ sentejn (2) millum favur il-parte ċivile Maria Falzon u Joseph Falzon u dan skond il-kundizzjonijiet kollha li jinstabu annessi ma’ din is-sentenza. 

Il-Qorti spjegat il-portata ta’ din is-sentenza li kkonferma li fehem l-istess.

DR. LARA LANFRANCO
Maġistrat  	 							

